
Nodyn ar gyd-destun cyhoeddi’r adroddiad hwn
— Mehefin 2020

Roeddem wedi disgwyl cyhoeddir adroddiad hwn ar 19 Mawrth 2020, ond wrth i ni baratoi ar gyfer ei
lansio, datblygodd sefyllifa pandemig y Coronafeirws yn gyflym ar draws y byd, a dechreuodd nifer yr
achosion yng Nghymru gynyddu’'n sylweddol. Daeth yn eglur na fyddai cyhoeddi'r adroddiad hwn, a'r
argymhellion sydd ynddo ar gyfer Liywodraeth Cymru a'n gwasanaethau iechyd a gofal cymdeithasol, yn
briodol ar adeg o argyfwng cenedlaethol.

Wrth i'r genedl ddechrau mynd ati'n araf ac yn ofalus i gynllunio ar gyfer adferiad wedi’r pandemig,
ymddengys yn bwysicach nag erioed ein bod ni'n sicrhau bod ein gwasanaethau’n cydweithio'n agos er
mwyn ymateb i anghenion poblogaethau lleol. O ganlyniad, rydyn ni wedi edrych eto ar yr adroddiad hwn
ac wedi penderfynu ei gyhoeddi ar yr adeg hon. Yr hyn y byddai pawb ohonom yn hoffi ei weld ar gyfer
ein plant a’u teuluoedd yw liwybr syml, esmwyth, ‘dim drws anghywir’ at gefnogaeth. Mae hefyd yn ffordd
fwy effeithiol ac effeithlon o gynnal ein gwasanaethau cyhoeddus. Serch hynny, rydym wedi gwneud rhai
addasiadau i ambell un o'n hargymhellion gwreiddiol er mwyn adlewyrchu’r cyd-destun presennol.

Rydyn ni'n ymwybodol, wrth i ni symud i gyfnod y tu hwnt i'r ymateb brys cyntaf i'r pandemig, y bydd tirlun
iechyd a gofal cymdeithasol yng Nghymru wedi newid yn sylweddol. Er bod hyn wrth gwrs yn golygu straen
ar rai adnoddau, a phenderfyniadau cyllidebol anodd, rydyn ni'n gobeithio ei fod hefyd yn golygu bod
gennym gyfle i fewnosod rhai o’r pethau a ddysgwyd o'r argyfwng hwn i'n gwasanaethau, ac y bydd gallu
ailfeddwl am sut rydyn ni'n darparu ein gwasanaethau cyhoeddus yn gyfle i sefydlu dull gweithredu ‘dim
drws anghywir’ ledled Cymru ar gyfer iechyd meddwl a llesiant plant a phobl ifanc. Rhaid i iechyd meddwil
a gofal cymdeithasol ein plant a'n pobl ifanc mwyaf agored i niwed fod yn flaenoriaeth glir wrth symud
ymlaen. Mae angen sicrhau ymateb di-fwich i'w hanghenion gofal.

Mae datblygiadau newydd wedi dod i'r amlwg yn ystod y pandemig hon a hoffwn ei gweld yn parhau. Yn
benodol, rydym yn falch i weld cefnogaeth dros y ffon uniongyrchol yn cael ei chyflwyno ar gyfer rhieni gan
weithwyr CAMHS yn rhai lleoliadau byrddau iechyd. Rydym yn hefyd falch i weld cyflwyniad y llinell gymorth
CALL - llinell cymorth 24-awr dros y ffon a neges testun. Mae’r mentrau yma yn dangos bod newid cyflym
yn bosib a bod rhai o’r rhwystrau mae teuluoedd wedi wynebu yn y gorffennol cyn siarad & rhywun i
dderbyn cysur neu gefnogaeth wedi bod yn ddiangen a hefyd wedi bod yn fwy costus o ran arian
gyhoeddus.

Mae negeseuon ac argymhellion yr adroddiad hwn yn bwysicach nawr nag erioed, ac mae’r argyfwng
presennol wedi bwrw goleuni ar rai o’r materion gwaelodol, er enghraifft diffyg darpariaeth breswyl addas
ar gyfer plant ag anghenion cymhleth.

Cynhaliwyd yr holl waith maes ar gyfer y prosiect hwn cyn gweithredu’r ‘cyfyngiadau symud’ y dechreuwyd
eu rhoi ar waith ganol mis Mawrth 2020.

lechyd Meddwl, Llesiant a Gofal yn ystod ac wedi'r argyfwng hwn

Ar adeg ysgrifennu, nid yw'n hawdd nodi sut yn union bydd yr argyfwng hwn wedi effeithio ar iechyd
meddwl a llesiant plant a phobl ifanc. Yr hyn yr ydym ni yn ei wybod yw bod pandemig y coronafeirws
wedi effeithio mewn rhyw ffordd ar fywydau pob plentyn a pherson ifanc — bydd llawer wedi gweld
newidiadau i‘w gallu i fwynhau eu hawliau dynol o dan Gonfensiwn y Cenhedloedd Unedig ar Hawliau'r
Plentyn (CCUHP), er enghraifft yr hawl i ymlacio a chwarae (erthygl 31) a’r hawl i safon ddigonol o fyw sy'n
diwallu eu hanghenion corfforol a chymdeithasol (erthygl 27). Rwy’'n pryderu hefyd fod rhai plant o bosib
wedi cael eu hamddifadu o’u hawl i dderbyn y gofal iechyd gorau posibl (erthygl 24); neu wedi cael llai o
amddiffyniad rhag trais, cam-drin ac esgeuluso (erthygl 28) yn ystod y cyfnod hwn.

Ym mis Mai 2020, fe ofynnon ni i fwy na 23,700 o blant a phobl ifanc yng Nghymru' rannu eu teimladau
a’'u meddyliau yn ystod y pandemig hwn. Un o'r prif ganfyddiadau oedd, er bod 83% o blant a phobl ifanc
yn hyderus y gallen nhw gael help ar gyfer eu hiechyd emosiynol neu feddyliol gan ffrindiau neu deulu
petai angen hynny arnyn nhw, mai 52-53% oedd yn hyderus y gallen nhw gael help o wefan neu ar y
cyfryngau cymdeithasol, gan athrawon neu staff eraill yr ysgol, neu eu meddyg. Dywedodd 43% y bydden
nhw'n teimlo’n hyderus yn cael help gan dim iechyd meddwl yn eu hardal, a dywedodd 39% y bydden
nhw’n teimlo’n hyderus yn cael help gan gwnsela ysgol. Rydyn ni eisiau bod plant a phobl ifanc yn teimlo’n
hyderus y bydd pwy bynnag maen nhw'n troi atynt am help naill ai'n gallu eu cefnogi'n uniongyrchol, neu
eu cyfeirio ymlaen i'r lle iawn i gael cefnogaeth.

Mae'n bosib bod y gefnogaeth a’r gofal sydd eu hangen ar blant wedi cael eu cyfyngu ar hyn o bryd, neu
efallai nad oedd y llwybrau y mae plant a phobl ifanc a’'v teuluoedd fel arfer yn eu defnyddio i gyrraedd y
gefnogaeth honno ar gael, er enghraifft trwy ysgolion, neu trwy apwyntiadau arferol gyda meddyg teulu.
Rydyn ni wedi codi’r pryderon hyn mewn tystiolaeth ysgrifenedig i ymchwiliad Pwyligor lechyd, Gofal
Cymdeithasol a Chwaraeon y Senedd ar effaith Covid-19 ar iechyd a gofal cymdeithasol yng Nghymru?.
Wrth i ni ystyried sut olwg a theimlad fydd i'n cymdeithas yn ystod y misoedd a’r blynyddoedd nesaf, rhaid
i ddiogelwch, gofal a chefnogaeth ein plant a’n pobl ifanc mwyaf agored i niwed fod yn y lle amlycaf yn
ein cynlluniau.

Mae ein gwasanaethau iechyd a chymdeithasol wedi ymateb yn arwrol i'r argyfwng hwn, ond nid yw'r
materion a amlygwyd gan yr adroddiad hwn wedi mynd i fiwrdd, ac mae’n rhaid i'n partneriaethau
rhanbarthol gyflymu eu gwaith er mwyn sicrhau integreiddio gwell ar gyfer cefnogaeth iechyd a gofal
cymdeithasol ddi-fwlich i'n plant.

! Comisiynydd Plant Cymru (2020) Coronafeirws a Fi. Ar gael yn: https://www.complantcymru.org.uk/coronavirus-and-me-
results/

2 Comisiynydd Plant Cymru (2020) Ymateb i Ymchwiliad: ymchwiliad y Pwyllgor lechyd, Gofal Cymdeithasol a Chwaraeon i
effaith Covid-19, a’r rheolaeth arno, ar iechyd a gofal cymdeithasol yng Nghymru. Ar gael yn:
https.//business.senedd.wales/mgConsultationDisplay.aspx?id=391&RPID=1520629561&cp=yes

Rhagair gan Sally Holland
Comisiynydd Plant Cymru

Yn rhy aml, rwy'n clywed am sefyllfaoedd lle mae
gweithwyr proffesiynol iechyd, gofal cymdeithasol ac
eraill (weithiau'n llythrennol) yn dadlau dros bennau plant
a phobl ifanc sydd ag anghenion cymhleth; pan fyddan
nhw’n methu cytuno pwy sy’'n gyfrifol am eu gofal. Mewn
rhai achosion mae hyn wedi arwain at Weinidogion |
Liywodraeth Cymru yn cael eu galw it llys oherwydd [/
methiant gwasanaethau i symud ymlaen, fel yr ///1 e |
amlygwyd yn ddiweddar yn y cyfryngau?®. yasNRaE 6 |

/

Mae pawb ohonom yn gyfrifol am ofal plant yng Nghymru. - a1 Holland, Comisiynydd Plant Cymru
Fel y dywedodd un o gyfranogwyr y prosiect hwn, yn syml:

“dylen ni eisiau beth mae rhieni da eisiau i'w plant”.

Fel rhan o'r prosiect yma, rwyf wedi ymweld @ phob Bwrdd Partneriaeth Rhanbarthol yng Nghymru, sefy
cyrff sy’n gyfrifol am ddod & gwasanaethau ynghyd ar lefel ranbarthol i ymateb i anghenion eu poblogaeth
leol. Dywedodd dau o'r saith Bwrdd wrthyf fi mai’r drafodaeth yn sgil fy ymweliad oedd y sgwrs hiraf mae'r
Bwrdd erioed wedi'i gael ar faterion plant. Rwy'n falch o glywed bod y prosiect hwn wedi sbarduno’r
Byrddau i siarad am blant a phobl ifanc, ond roeddwn i'n pryderu wrth glywed nad oedd y sgyrsiau hynny
eisoes yn digwydd.

Roedd yr holl Fyrddau y buon ni'nbuais i'n ymweld & nhw yn dryloyw am vy ffaith mai gwasanaethau
oedolion, yn arbennig gwasanaethau oedolion hin, oedd wedi bod yn ffocws iddyn nhw tan yn
ddiweddar. Wrth gwrs, mae angen mawr ar y boblogaeth oedolion, ac yn arbennig y boblogaeth oedolion
hin am wasanaethau integredig yn eu rhanbarth, ac nid bwriad yr adroddiad hwn yw gwneud i
cenedlaethau gystadlu &'i gilydd. Ond fel Comisiynydd Plant, mae dyletswydd arnaf fi i amlygu anghenion
plant a phobl ifanc. Nid yw hynny’n golygu bod pob bwrdd heb symud ymlaen i integreiddio
gwasanaethau i blant a phobl ifanc hefyd, ond mae’n deg dweud bod adnoddau sylweddol fwy wedi cael
eu canolbwyntio ar integreiddio gwasanaethau oedolion.

Lluniwyd yr enghreifftiau a ddefnyddir yn yr adroddiad hwn i rannu ymarfer ac annog rhanbarthau i
ystyried gwaith eraill. Fodd bynnag, er bod yr enghreifftiau hyn yn galonogol, byddai pob bwrdd yn dweud
eu hunain nad ydynt eto yn y man lle yr hoffent fod. Ar ben hynny, mae’n bwysig dweud na fydd rhywbeth
sy’n gweithio mewn un rhanbarth o reidrwydd yn gweithio mewn un arall - nid dweud wrth ranbarthau
sut dylen nhw fod yn gwneud pethau yw'r diben, ond amlygu enghreifftiau o ymarfer yn y gobaith y gallant

3 BBC News (2020) Judge highlights secure bed shortage for young in Wales. Ar gael yn: https://www.bbc.co.uk/news/uk-

wales-51332798

ddysgu oddi wrth ei gilydd, er mwyn rhoi sicrwydd bod llawer o’r rhanbarthau yn wynebu’r un heriau, ac i
annog byrddau i barhau @'r gwaith da maen nhw'n ei wneud.

Rwyf wedi bod yn pwyso ar Lywodraeth Cymru, y GIG, comisiynwyr iechyd a gofal cymdeithasol,
awdurdodau lleol, a llawer o bobl erqill, ynghylch yr angen am beth rwy'n ei alw'n ddull ‘dim drws
anghywir’ ar gyfer plant ag anghenion cymhleth. Mae dull ‘dim drws anghywir’ yn golygu, beth bynnag
sydd wedi peri trallod i blentyn, na ddylen nhw gael clywed eu bod wedi dod i'r lle anghywir, na theimlo
eu bod wedi curo ar y ‘drws anghywir’ wrth ofyn am help.

Hoffwn ddiolch i aelodau’r GrAp Rhanddeiliaid leuenctid Cenedlaethol ar gyfer Liesiant Emosiynol a lechyd
Meddwl (GRhIC), a helpodd ni i benderfynu sut i ymdrin a'r prosiect hwn. Wrth drafod cysyniad ‘dim drws
anghywir’, gofynnodd y grAp i mi holi pob bwrdd: ‘sut mae’r drws cywir yn edrych?, ac rwyf wedi gofalu
mod i'n gofyn y cwestiwn hwnnw i bob bwrdd. Cafodd y rhan fwyaf ohonyn nhw drafferth i ateb y cwestiwn
yma cystal ag y byddwn i wedi hoffi y tro cyntaf, ond roeddwn i'n falch bod y rhan fwyaf o ranbarthau
eisiau symud tuag at ddull ‘dim drws anghywir’. Nawr rwyf am wybod sut byddan nhw’n gwneud i hynny
ddigwydd.

Rwyf wedi ceisio cadw at y cyngor a ges i gan y bobl ifanc o’r GrAp Rhanddeiliaid leuenctid Cenedlaethol
— dywedodd un aelod o’r GrAp wrthyf fi am “roi pwysau ar y byrddau a gwasgu mor galed ag oedd
angen”. Rwy’n teimlo mod i wedi gwneud hynny yn ol y galw!

Hoffwn gofnodi diolch didwyll i Gadeiryddion, aelodau a staff cefnogi'r Byrddau Partneriaeth Rhanbarth
am eu cymorth i mi a’r fim. Roedd pob rhanbarth yn groesawgar, yn barod eu cymwynas, ac yn rhoi'n
hael o'u hamser. Hoffwn ddiolch hefyd i'r gweithwyr proffesiynol ar draws gwahanol sectorau sy’n gweithio
gyda phlant a phobl ifanc sydd ag anghenion cymhleth, a chynrychiolwyr o’r trydydd sector, a roddodd
fewnwelediad ar gyfer y prosiect hwn.

<) oA

Sally Holland




Negeseuon Allweddol

1

Mae'r pandemig byd-eang wedi dangos yn amlwg dan gymaint o straen mae iechyd meddwl a
gofal cymdeithasol ar gyfer ein plant a'n pobl ifanc mwyaf agored i niwed. Rhagwelir y bydd ein
gwasanaethau iechyd a gofal yn gweld cynnydd sylweddol yn yr angen yn ystod y misoedd
nesaf, a bydd angen ymateb rhanbarthol, cydlynus er mwyn sicrhau bod y gefnogaeth rydyn ni'n
ei chynnig yn ddigonol i ymateb i'r galw hwn.

Yn y rhan fwyaf o ardaloedd yng Nghymru, mae plant a phobl ifanc sy’n profi trallod o ran iechyd
meddwl, llesiant emosiynol a materion ymddygiad yn aros yn rhy hir i gael yr help angenrheidiol,
ac maen nhw’n cael eu ‘bownsio’ rhwng gwasanaethau sy’n methu cytuno pwy sy’n gyfrifol am
eu gofal. Rydyn ni am weld gwasanaethau’n cofleidio plant a phobl ifanc a’u teuluoedd, yn
hytrach na’u bod yn gorfod cael hyd i ffordd trwy systemau cymbhleth. Dylem ni ymateb ar sail
angen, nid dim ond diagnosis.

Mae angen i ranbarthau symud yn gyflym tuag at ddull ‘dim drws anghywir’ wrth ymateb i
anghenion llesiant emosiynol a iechyd meddwl plant a phobl ifanc. Mae hynny'n golygu na
ddylen nhw gael clywed droeon eu bod yn curo ar y drws anghywir wrth geisio cael cymorth.
Gallai hyn gynnwys modelau panel neu hwb i ddarparu cymorth cydlynus yn brydlon,
canolfannau galw heibio, timau amlddisgyblaeth, modelau sy'n sicrhau bod angen i lai o blant a
phobl ifanc fynd oddi cartref i gael gofal arbenigol, neu gynlluniau ar gyfer gofal preswyl
arbenigol yn nes adref.

Cawsom ein calonogi’'n arbennig gan baneli cymorth cynnar SPACE-Wellbeing rhanbarth Gwent,
sef yr enghraifft fwyaf datblygedig a welsom o ddull amserol, ‘dim drws anghywir’ o gefnogi
teuluoedd lle mae'r plant yn profi anawsterau iechyd meddwl neu emosiynol neu anawsterau
ymddygiad. Hefyd mae enghreifftiau eraill da mewn gwahanol rannau o Gymru lle mae
rhanbarthau’n dechrau dod & gwasanaethau ynghyd i helpu plant sydd ag anghenion cymhleth.
Mae angen i'r rhanbarthau wneud mwy i ddysgu oddi wrth ei gilydd lle mae enghreifftiau o arfer
da yn bodoli, a bod yn fwy uchelgeisiol wrth symud at brofiad ‘dim drws anghywir’ ar draws eu
rhanbarthau.

Yn rhy aml, mae plant a phobl ifanc ag anableddau dysgu yn dal i wynebu profiad cymhleth,
straenus wrth iddyn nhw symud o wasanaethau plant i wasanaethau oedolion. Mae arwyddion
addawol mewn rhai rhanbarthau, ond nid ydym wedi gweld y newid ‘ar lawr gwlad’ y bydden
ni‘'n hoffi, ac rydyn ni'n annog pob rhanbarth i edrych eto ar eu cynlluniau ar gyfer y grAp bregus
hwn.

Mae'n ein calonogi bod gan bob rhanbarth bellach grwpiau amlasiantaeth penodol i ystyried
anghenion plant a phobl ifanc, er bod rhai o'r rhain yn newydd iawn. Rydyn ni eisiau i ranbarthau
i fynd cam ymhellach ac i wahodd plant a phobl ifanc i gymryd rél actif ar Fwrdd y rhanbarth.
Bydd sut i gynnwys plant a phobl ifanc yn eu gwaith yn benderfyniad i Fyrddau unigol, ond sut

bynnag byddan nhw’'n gwneud hynny, dylai gael ei lywio gan ymgysylltiad gweithredol & phlant a
phobl ifanc yn eu rhanbarth.

Bu newidiadau diweddar sydd i'w croesawu i bolisi Llywodraeth Cymru, megis neilltuo cyllid
sylweddol yn benodol ar gyfer plant ag anghenion cymhleth, cryfhau’r ddyletswydd sydd ar
ranbarthau i sicrhau cyfranogiad plant yn eu gwaith, a chyhoeddi diffiniad ehangach o blant ag
anghenion cymhleth, fel y dylai rhanbarthau fod yn trio cyflawni gwasanaethau integredig i bob
plentyn sydd mewn trallod. Fodd bynnag, mae angen i Lywodraeth Cymru wneud mwy i gefnogi
rhanbarthau i ‘drawsffurfio’ gwasanaethau i blant a phobl ifanc sydd ag anghenion cymhleth, er
enghraifft trwy weithio gyda rhanbarthau i rannu prosiectau dysgu a chymorth, a darparu
cefnogaeth ariannol tymor hwy, y tu hwnt i arian ‘sbarduno’.

Mae angen i ranbarthau weithio gyda phlant a phobl ifanc, eu teuluoedd, a’r oedolion sy’n gofalu
amdanynt, i ailgreu sut mae gwasanaethau’n gweithio. Mae hynny’n cynnwys bod yn fwy
hygyrch a thryloyw ynghylch y gwaith maen nhw’n ei wneud, o ran y ffordd rydyn nhw'n gweithio
wyneb-yn-wyneb gyda phobl ifanc a’v teuluoedd, ac y ffordd rydyn nhw'n diweddaru eu cynnwys
arlein ac yn sicrhau presenoldeb arlein hygyrch.

Mae angen gweld cyllid ac adnoddau fel pethau sy’n perthyn i'r ‘rhanbarth cyfan’, yn hytrach na
bod yn eiddo i awdurdodau lleol neu’r bwrdd iechyd lleol.

Bydd y Comisiynydd, gyda phobl ifanc, yn cwrdd G phob Bwrdd Partneriaeth Rhanbarthol eto yn
2021-22 i asesu gwelliannau yn erbyn eu hargymhellion.




Beth yw Byrddau Partneriaeth Rhanbarthol?

Cafodd Byrddau Partneriaeth Rhanbarthol (BPRh) eu sefydlu yn
2016 gyda'r diben o ddod ag awdurdodau lleol, byrddau iechyd
lleol a'r trydydd sector ynghyd i roi sylw i anghenion iechyd a
gofal cymdeithasol eu poblogaethau. Mae'r Byrddau’n cynnwys
cynrychiolwyr megis aelodau etholedig awdurdodau lleol, y
bwrdd iechyd lleol, cynrychiolwyr o’'r gwasanaethau cymdeithasol lleol, Aelod GRhIC
cynrychiolwyr o'r trydydd sector, darparwyr gofal a sawl un arall.

Gwrando ar bobl ifanc yw'r
peth pwysicaf i'w gofio

Mae saith BPRh yng Nghymru, maen nhw'n rhannu olion traed y byrddau iechyd lleol yng Nghymru, ac
yn cynnwys yr awdurdodau lleol sy’n rhan o ardal y bwrdd iechyd dan sylw. Mae saith BPRh, sef:

1 Bwrdd Partneriaeth Rhanbarthol Gwent

Bwrdd Partneriaeth Rhanbarthol Gogledd Cymru
Bwrdd Partneriaeth Rhanbarthol Caerdydd a'r Fro
Bwrdd Partneriaeth Rhanbarthol Gorllewin Morgannwg
Bwrdd Partneriaeth Rhanbarthol Cwm Taf Morgannwg
Bwrdd Partneriaeth Rhanbarthol Gorllewin Cymru
Bwrdd Partneriaeth Rhanbarthol Powys

=4 =4 =4 -4 4 -

Mae'n gyfreithiol ofynnol bod y BPRhau yn rhoi blaenoriaeth i integreiddio gwasanaethau ar gyfer plant
ag anghenion cymhleth.

Ceir esboniad llawnach ar gyd-destun polisi BPRhau yn adran ‘Y Cyd-destun Polisi’ yn yr adroddiad hwn,
ar dudalen 22.




Cyflwyniad — Dim Drws Anghywir

Mae'r adroddiad hwn yn trafod sut mae plant a’u teuluoedd

sy’n chwilio am gefnogaeth ar gyfer amrywiaeth o anghenion

yn aml yn canfod bod rhaid iddyn nhw gael hyd i ffordd trwy e q
system gymhleth iawn, eu bod yn gallu syrthio trwy’r bylchau ]

lle nad oes gwasanaethau i gyfateb i'w hanghenion, neu eu

bod ar restr aros am amser hir, dim ond i glywed eu bod yn

aros yn y ciw anghywir, neu eu bod wedi bod yn curo ary drws Q%

anghywir ar hyd yr amser. Mae’r Comisiynydd a’i thim yn credu S N ’\«ay

y dylai gwasanaethau gofleidio teuluoedd, yn hytrach na’u bod N\é-\

yn gorfod ffitio i'r hyn sydd ar gael, ac y dylai cymorth gael ei

ddarparu cyn gynted & phosib, i atal problemau mwy difrifol
rhag datblygu.

Maer Byrddau Partneriaeth Rhanbarthol yn gyfle i
wasanaethau ar draws rhanbarth gynllunio ar y cyd i sicrhau
profiad llawer gwell i blant a’u teuluoedd pan fydd angen help
ychwanegol arnyn nhw.

Mae'r adroddiad hwn yn canolbwyntio ar ddau grAp penodol o blant a phobl ifanc: y rhai sydd ag
anghenion llesiant emosiynol neu iechyd meddwl! cymhleth, y gall fod ganddynt anghenion arwyddocaol
eraill hefyd; a'r pontio i wasanaethau oedolion ar gyfer pobl ifanc sydd ag anableddau dysgu.

O ran llesiant emosiynol a iechyd meddwl, mae fim Ymchwiliadau a Chyngor y Comisiynydd yn clywed yn
rheolaidd gan blant a’v teuluoedd am sefyllfaoedd lle gwelir diffyg gwasanaethau integredig i blant ag
anghenion cymhleth. Mae plant, teuluoedd a gweithwyr proffesiynol sy'n gweithio gyda nhw ar draws
gwasanaethau yn dweud wrthyn ni'n rheolaidd bod plant yn cael eu ‘bownsio o amgylch y system’; eu
bod yn troi at weithwyr proffesiynol am gymorth, yn cael clywed bod rhaid iddyn nhw aros yn hir am
gefnogaeth, ac wrth gael eu gweld, yn clywed nad dyna’r bobl iawn i'w helpu, ac yn cael eu hanfon rywle
arall. Mewn achosion eithafol mae hyn yn golygu bod plant a phobl ifanc yn cael eu ‘cadw’ rhwng dwy
stél o ran gwasanaethau, weithiau ar welyau mewn wardiau oedolion neu ar wardiau pediatrig lle gallen
nhw achosi perygl iddynt eu hunain ac i blant eraqill, dan wyliadwriaeth barhaus llu o weithwyr proffesiynol
er mwyn ceisio eu cadw’n ddiogel, neu mewn darpariaeth amhriodol nad yw'n addas i'w hanghenion ac
sy’n golygu eu bod mewn perygl o ddioddef mwy o drawma.

Gall cael diagnosis ynghylch anhwylder penodol fod yn rhyddhad aruthrol i deuluoedd, ac yn aml gall
olygu mynediad at y gofal a’r gefnogaeth angenrheidiol. Ond mae hefyd yn gallu cyfyngu ar y ddarpariaeth
sydd ar gael i blentyn gan eu bod bellach ‘o dan’ iechyd, neu ofal cymdeithasol. Mae arnon ni angen dull
gweithredu sy’n wir yn blentyn-ganolog, lle mae anghenion ac amgylchiadau’r plentyn dan sylw yn derbyn
ymateb cyfannol, amlasiantaeth, di-fwich, p‘'un a oes diagnosis ffurfiol neu beidio.

Mewn perthynas @ phrofiadau pobl ifanc ag anableddau wrth iddyn nhw nesdu at bontio ir
gwasanaethau oedolion, dylanwadwyd ar y gwaith hwn gan y materion a amlygwyd gan adroddiad y
Comisiynydd yn 2018, Paid Dal yn 6F. Dywedodd pobl ifanc a’u teuluoedd wrthyn ni eu bod nhw ddim yn
ymwneud yn ddigonol &'u gofal eu hunain, bod gwahanol drothwyon ar draws gwasanaethau, a bod gan
bob gwasanaeth ffordd wahanol o reoli’r pontio rhwng gwasanaethau plant ac oedolion.

Nid ywr adroddiad hwn wedi’i fwriadu i gynnig dadansoddiad cynhwysfawr o waith y Byrddau
Partneriaeth Rhanbarthol (BPRh o hyn allan), yn hytrach mae am amlygu ymarfer ledled Cymru a allai fod
o gymorth i ranbarthau eraill, rhannu heriau a rhwystrau, a chyflwyno cyfres o argymhellion i wella'r
integreiddio rhanbarthol ar wasanaethau, ac yn bwysicaf oll brofiadau plant a phobl ifanc sydd ag
anghenion cymhleth. Nid yw'r enghreifftiau o ymarfer a roddir yn yr adroddiad hwn yn adlewyrchu holl
waith pob BPRh mewn perthynas & phlant ag anghenion cymhleth, ac yn yr un modd bydd rhai
rhanbarthau yn gwneud gwaith tebyg i'r enghreifftiau o ymarfer a nodwyd mewn rhanbarthau eraill.

Ar hyd yr adroddiad hwn, byddwn ni‘'n cyfeirio at y termau anabledd dysgu, anhwylderau/gwasanaethau
niwroddatblygiadol, ac ‘ymddygiad heriol’ / ‘materion ymddygiad'. Ceir esboniad ar ein dealliwriaeth a’'n
defnydd o’r termau hyn mewn geirfa yn atodiad 1.

4 Comisiynydd Plant Cymru (2018) Paid Dal yn 6/ — Pontio i Oedolaeth ar gyfer Pobl lfanc ag Anableddau Dysgu. Ar gael yn:
https.//www.complantcymru.org.uk/wp-content/uploads/2018/07/Peidiwch-G-dal-ndl.pdf

https://www.complantcymru.org.uk/wp-content/uploads/2018/07/Peidiwch-â-dal-nôl.pdf

Profiadau Bywyd Go lawn

Pan ofynnon ni i bobl ifanc beth dylai rhanbarthau fod yn ei wneud dros blant a phobl ifanc, un ymateb
oedd “siarad am astudiaethau achos nid ystadegau”. Dyma rai enghreifftiau diweddar o fywyd go iawn
sydd wedi dod at sylw fim Ymchwiliadau a Chyngor y Comisiynydd cyn y dyddiad cyhoeddi gwreiddiol ym
mis Mawrth 2020:

1 Plentyn sydd wedi profi trawma cymhleth a mynd i'r adran Damweiniau ac Achosion Brys nifer o
weithiau ar &l ceisio cyflawni hunanladdiad. Oherwydd difrifoldeb vy trais tuag at y rhieni, roedd yr
heddlu’n cael eu galw allan i'r eiddo bron bob nos, ac yn aros am sawl awr bob tro. Roedd y plentyn
yn derbyn cefnogaeth gan yr adran gofal cymdeithasol leol, ond dim cefnogaeth therapiwtig.
Dywedwyd wrth y teulu fod y Gwasanaethau lechyd Meddwl i Blant a Phobl Ifanc (CAMHS o hyn
allan) yn methu helpu.

1 Roedd teulu yn credu bod angen lleoliad diogel ar eu plentyn, gan fod y plentyn yn peryglu ei hun.
Clywson ni fod gwasanaethau cymdeithasol yn ceisio cael hyd i leoliadau amgen, a’u bod wedi troi
at ddwsinau o gyfleusterau preswyl, ond nad oedd lle i'r plentyn mewn un ohonynt. Y rhesymau
roddwyd i ni oedd bod y plentyn ddim yn bodloni'r meini prawf. Arhosodd y plentyn mewn uned
iechyd meddwl i gleifion mewnol, er bod y gweithwyr proffesiynol yn cytuno bod hynny ddim yn
lleoliad priodol. Yna treuliodd y plentyn fisoedd ar ward pediatrig, oedd ddim yn lleoliad addas ar
gyfer ei anghenion.

1 Plentyn ag anabledd dysgu, nad oedd ei amgylchedd cartref yn ddiogel i'r plentyn aros ynddo
bellach. Maer plentyn wedi cael ei leoli mewn sawl man gwahanol ledled Cymru wrth i
wasanaethau ymdrechu i ddelio gydag ymddygiad y plentyn. Mewn un o'r lleoliadau hyn doedd
dim ymyriadau therapiwtig ar gael, a chan fod y plentyn yn llawer ifancach nag eraill yn y lleoliad,
bu’r plant hin yn bwlio’r plentyn, ac yn achosi trawma pellach.

1 Roedd plentyn a chyflwr oedd yn cyfyngu ar fywyd ac anghenion gofal iechyd cysylltiedig sylweddol
wedi bod yn derbyn gofal iechyd mewn un awdurdod lleol, ac yna newidiodd i leoliad maeth yn
ardal bwrdd iechyd arall. Roedd y ddau fwrdd iechyd dan sylw yn awr yn dadlau ynghylch pwy
oedd a chyfrifoldeb am anghenion iechyd y person ifanc, oedd wedi cyrraedd 18 oed yn ystod y
symud.

1 Cafodd plentyn ei gadw mewn cyfleuster iechyd meddwl am wythnosau, er bod dim diagnosis
iechyd meddwl, oherwydd bod dim darpariaeth arall ar gael.

1 Roedd plentyn wedi ceisio cyflawni hunanladdiad dair gwaith mewn tair wythnos. Roedd y rhieni'n
teimlo y bydden nhw'n methu cadw'r plentyn yn ddiogel gartre, ond bod neb yn gwrando ar eu
ceisiadau. Yn y pen draw, cafodd y plentyn ei ryddhau, heb gamau dilynol priodol.

1 Plentyn sy’n arrdangos ymddygiad ac anhawsterau sy’n awgrymu ei bod nhw’n byw & dyslecsia a
dyspracsia, sydd heb fod yn yr ysgol am fwy na phedwar mis oherwydd materion gorbryder
cymdeithasol a chysylltiedig &'r ysgol. Cafodd y person ifanc atgyfeiriad i CAMHS, ond fe ddwedson
nhw nad oedd yn bodloni’r meini prawf i gael cefnogaeth bellach. Dywedodd CAMHS y gallai fod
gan y person ifanc dueddiadau Anhwylder Sbectrwm Awtistig (ASD). Cwblhaodd ysgol y plentyn

atgyfeiriad i'r fim niwroddatblygiadol. Yn y cyfamser mae’r ymddygiad gorbryder sy’n destun pryder
wedi gwaethygu, fel bod y teulu’n poeni’'n fawr iawn. Mae'r gwasanaeth addysg lleol wedi nodi
darpariaeth EOTAS a fyddai'n helpu’r plentyn i astudio ar gyfer arholiadau ysgol, ond does dim
modd rhoi hyn ar waith oni bai bod y plentyn yn derbyn cefnogaeth iechyd meddwl weithredol trwy
CAMHS. Gofynnodd vy teulu it Meddyg Teulu roi ail atgyfeiriad i CAMHS i'r person ifanc. Yn
ddiweddar mae CAMHS gofal sylfaenol wedi gweld y plentyn ac wedi cynnig cefnogaeth
therapiwtig i helpu gyda’r gorbryder. Dyw'r plentyn ddim yn yr ysgol o hyd.

1 Roedd plentyn wedi cymryd gorddos ac yn sgil hynny wedi cael ei dderbyn i'r ysbyty. Ers i'r plentyn
gael ei ryddhau o'r ysbyty, cawsom glywed nad oedd wedi cael unrhyw gefnogaeth, er it teulu
gael ar ddeall y byddai'r plentyn yn gallu cyrchu cefnogaeth yn y gymuned. Galwodd y teulu ar y
gwasanaeth CAMHS lleol a chael ar ddeall bod y plentyn ar y rhestr aros i gael apwyntiad gyda
CAMHS ond eu bod yn methu rhoi dyddiad. Roedd y plentyn hefyd ar restr aros ar gyfer cynghorydd
yn yr ysgol. Dywedodd yr adran gwasanaethau cymdeithasol wrth y teulu mai cyfrifoldeb CAMHS
yw cefnogi’r plentyn, ac o ganlyniad, wnaethon nhw ddim cynnig unrhyw gefnogaeth.

1 Roedd plentyn wedi cael ei gadw o dan y Ddeddf lechyd Meddwl, ac aeth yr heddlu &’r plentyn i'r
adran Damweiniau ac Achosion Brys. Nid oedd y plentyn wedi cael diagnosis o anhwylder
meddyliol. Lleolwyd y plentyn ar ward oedolion yn yr ysbyty, dan oruchwyliaeth dau aelod o staff
asiantaeth o’r uned iechyd meddwl lle roedd wedi bod yn flaenorol. Ni allai’r plentyn ddychwelyd
i'r uned, gan nad oedd modd rheoli ymddygiad y person ifanc yno. Symudwyd y plentyn i ysbyty
arall, eto ar ward oedolion, ond y tro yma ar wahdan i weddill y ward. Trefnwyd cyfarfod
amlasiantaeth i gytuno ar y camau nesaf. Roedd 16 o weithwyr proffesiynol yn bresennol yn y
cyfarfod, gan gynnwys un o CAMHS lleol y plentyn, yr adran gwasanaethau cymdeithasol
perthnasol ac un o’u cyfreithwyr. Cadeiriwyd y cyfarfod gan Gyfarwyddwr Clinigol CAMHS ym
mwrdd iechyd y plentyn. Roedd y Gwasanaethau Cymdeithasol yn honni eu bod yn methu darparu
unrhyw fath ar lety diogel ar gyfer y plentyn, gan fod y person ifanc ar fin troi'n 17, ac nad oedd yn
destun Gorchymyn Gofal.

Mae'r rhain yn enghreifftiau sy’n darlunio llawer mwy o achosion tebyg y clywson ni amdanynt. Pan
gyflwynon ni rai o’r enghreifftiau hyn i'r BPRhau, dywedodd pob un ohonyn nhw wrthyn ni eu bod yn
adnabod y math yma o sefylifaoedd.

Yn ogystal ag anghytuno rhwng adrannau iechyd a gwasanaethau cymdeithasol, mae pobl broffesiynol
sy'n gweithio gyda'r bobl ifanc hyn wedi dweud wrthyn ni hefyd am sefylifaoedd disymud rhwng addysg
a iechyd, er enghraifft pan fydd awdurdodau addysg lleol yn dweud mai problemau iechyd gwaelodol
sy’n gyfrifol am anghenion dysgu person ifanc, ac felly mai’r adran iechyd ddylai dalu am y cyfan.

Yn achos y plant hynny sydd ag anghenion sy’n galw am ddarpariaeth breswyl ddiogel, mae llawer yn
cael eu lleoli ymhell o’u teuluoedd a'u firindiau mewn mannau ledled Lloegr fel Stoke, swydd Northampton
neu Birmingham, ac mewn un achos mor bell i ffwrdd & Glasgow yn yr Alban, gan nad oes lleoliadau
addas ar eu cyfer yma yng Nghymru.

‘Rwy’'n clywed am sefyllfaoedd

lle mae gweithwyr proffesiynol
lechyd, gofal cymdeithasol ac eraill
(weithiau’'n llythrennol) yn dadlau
dros bennau plant a phobl ifanc
sydd ag anghenion cymhleth’



Mewn ymateb i rai o’r materion hyn, mae’r Comisiynydd yn flaenorol wedi cyflwyno’r argymhellion
canlynol i Lywodraeth Cymru.

Argymhellion Adroddiad Blynyddol 2017-18°
1 Rwyn argymell bod Llywodraeth Cymru yn gweithredu i fynnu bod Byrddau Partneriaeth
Rhanbarthol (BPRhau) yn sefydlu strwythurau cynllunio amlasiantaeth penodol ar gyfer plant a
phobl ifanc, a fydd yn adrodd i'r BPRh. Dylen nhw fynnu hefyd bod BPRhau yn cymryd camau i
integreiddio gwasanaethau gofal cymdeithasol a iechyd meddwl plant i dimau amliddisgyblaeth, a
fydd yn ymateb i anghenion eu poblogaethau lleol o blant a phobl ifanc sydd angen cefnogaeth a
thriniaeth emosiynol, ymddygiadol neu iechyd meddwil.

Derbyniodd Llywodraeth Cymru yr argymhelliad hwn® ‘mewn egwyddor’, ond nid oedd yn fodlon
ymrwymo i fynnu bod BPRhau yn sefydlu’r strwythurau hyn ar y pryd.

1 Rwy'n argymell bod Llywodraeth Cymru yn cymryd camau pendant tuag at gomisiynu
darpariaeth newydd sy’'n gallu diwallu anghenion gofal a iechyd meddwl y nifer bach o bobl ifanc
sydd ag anawsterau emosiynol ac ymddygiad heriol iawn, nad oes fawr ddim darpariaeth
breswyl addas ar gael ar eu cyfer yng Nghymru ar hyn o bryd.

Derbyniodd Llywodraeth Cymru yr argymhelliad hwn, ond ni nododd unrhyw “gamau pendant” fel
roedden ni wedi argymell.

Argymhellion Adroddiad Blynyddol 2018-19”
1 Dylai Llywodraeth Cymru sicrhau cyllid newydd wedi‘i neilltuo’n benodol at ddibenion darpariaeth
iechyd meddwl a gofal cymdeithasol wedi‘i chomisiynu ar y cyd ar gyfer y nifer bach o blant a
phobl ifanc yng Nghymru sydd &'r anghenion mwyaf cymhleth.

Derbyniodd Llywodraeth Cymru yr argymhelliad hwn? ‘mewn egwyddor’, gan ddweud bod gwaith yn
digwydd i ddatblygu atebion ar gyfer trefniadau comisiynu ar y cyd, yn amodol ar oblygiadau ariannu.

{1 Dylai Liywodraeth Cymru weithredu hefyd i sicrhau bod yr unedau iechyd meddwl presennol ar
gyfer cleifion mewnol yng Nghymru yn gwneud y newidiadau angenrheidiol i estyn yr ystod o
bobl ifanc sy’n gallu derbyn gofal yno’n ddiogel.

* Comisiynydd Plant Cymru (2018) Adroddiad Blynyddol a Chyfrifon 2017-18. Ar gael yn: https://www.complantcymru.org.uk/wp-
content/uploads/2019/04/Adroddiad-Blynyddol-2017-18.pdf

¢ Llywodraeth Cymru (2018) Ymateb Llywodraeth Cymru i Adroddiad Blynyddol Comisiynydd Plant Cymru 2017-18. Ar gael yn:
https://llyw.cymru/adroddiad-blynyddol-comisiynydd-plant-cymru-2017-2018-ymateb-llywodraeth-

cymru? ga=2.138572276.651365429.1582906760-1816203892.1574936687

7 Comisiynydd Plant Cymru (2019) Adroddiad Blynyddol a Chyfrifon 2018-19. Ar gael yn: https://www.complantcymru.org.uk/wp-
content/uploads/2019/10/Adroddiad-Blynyddol-2018-19.pdf

8 Llywodraeth Cymru (2019} Ymateb Llywodraeth Cymru i Adroddiad Blynyddol Comisiynydd Plant Cymru 2018-19. Ar gael yn:
https://llyw.cymru/adroddiad-blynyddol-comisiynydd-plant-cymru-2018-i-2019-ymateb-llywodraeth-cymru

https://www.complantcymru.org.uk/wp-content/uploads/2019/04/Adroddiad-Blynyddol-2017-18.pdf
https://llyw.cymru/adroddiad-blynyddol-comisiynydd-plant-cymru-2017-2018-ymateb-llywodraeth-cymru?_ga=2.138572276.651365429.1582906760-1816203892.1574936687
https://llyw.cymru/adroddiad-blynyddol-comisiynydd-plant-cymru-2017-2018-ymateb-llywodraeth-cymru?_ga=2.138572276.651365429.1582906760-1816203892.1574936687
https://www.complantcymru.org.uk/wp-content/uploads/2019/10/Adroddiad-Blynyddol-2018-19.pdf
https://www.complantcymru.org.uk/wp-content/uploads/2019/10/Adroddiad-Blynyddol-2018-19.pdf
https://llyw.cymru/adroddiad-blynyddol-comisiynydd-plant-cymru-2018-i-2019-ymateb-llywodraeth-cymru

Derbyniodd Llywodraeth Cymru yr argymhelliad hwn, gan ddweud bod gwaith eisoes yn digwydd i estyn
y ddarpariaeth hon lle mae meini prawf derbyn wedi cael eu tynhau yn flaenorol, a bod manylebau
gwasanaeth newydd ar gyfer unedau cleifion mewnol yn destun ymgynghori.

1 Dylai Llywodraeth Cymru weithredu i ddatblygu darpariaeth iechyd meddwl ddiogel yng Nghymru
ar gyfer y nifer bach iawn o blant sydd angen y gofal hwn.

Derbyniodd Llywodraeth Cymru yr argymhelliad hwn, a dweud bod ‘gwaith yn digwydd i ddeall natur a
math y ddarpariaeth sy’n ofynnol a’r opsiynau cyflawni er mwyn ymateb orau i anghenion y bobl ifanc’.

Argymhelliad Paid Dal yn 6F
1 The Welsh Government should ensure that Regional Partnership Boards are making substantial and
effective progress on the integration of services for people with learning disabilities, children with
complex needs and transition services as required by the Social Services and Well-being (Wales)
Act 2014: Part 9 Statutory Guidance (Partnership Arrangements).

The Welsh Government promised to consider the Don’t Hold Back report in the work of the Ministerial
Advisory Group which supports the delivery of the recommendations of the Improving Lives report.”°

¢ Comisiynydd Plant Cymru (2018) Paid Dal yn 6/ — Pontio i Oedolaeth ar gyfer Pobl lfanc ag Anableddau Dysgu. Ar gael yn:
https://www.complantcymru.org.uk/wp-content/uploads/2018/07/Peidiwch-a-dal-ndl. pdf

19 Welsh Government (2018) Learning Disability Improving Lives Programme. Available at:
https://gov.wales/sites/default/files/publications/2019-03/learning-disability-improving-lives-programme-june-2018.pdf

Beth sydd dan sylw yn y prosiect hwn?

Dylai help ddod atoch chi; dydych chi
ddim yn cadw dod atyn nhw

“Gofynnwch unwaith — ddylech
chi byth gael eich troi i ffwrdd”

Aelod GRhIC
Aelod GRhIC

Ar adegau mae wedi bod yn gymhleth esbonio’r prosiect hwn
wrth bobl, i raddau helaeth oherwydd nad yw pobl yn
gyffredinol yn gwybod am waith BPRhau, ond hefyd oherwydd
nad yw integreiddio gwasanaethau bob amser yn arwain at
rywbeth sy’n uniongyrchol amlwg — er ein bod ni'nx credu y
gallai hynny ddigwydd, o wella tryloywder ac atebolrwydd.

Mewn ymgais i sicrhau eglurder ynghylch deilliannau ein
prosiect, ym mis Gorffennaf 2019 gofynnon ni i bobl ifanc o'r
GrAp Rhanddeiliaid leuenctid Cenedlaethol ar gyfer Llesiant
Emosiynol a lechyd Meddwl beth roedden nhw'n meddwl! oedd

Gyda’r GrAp Rhanddeiliaid levenctid

L ) _ . Cenedlaethol ar gyfer Llesiant Emosiynol a
yn bwysig i ni ganolbwyntio arno ar gyfer ein prosiect. Dyma lechyd Meddwi - 7 Mawrth 2020 (Gyda

rai o'r pethau ddwedson nhw wrthyn ni. diolch i TACYP)

Beth mae’r prosiect yn ceisio’i gyflawni?
“Mae’n fater o gefnogi iechyd meddwl plant a phobl ifanc ac anghenion eraill hefyd”

“Gofalwch fod plant a phobl ifanc sydd angen hynny yn cael y driniaeth gywir cyn bod hi'n
rhy hwyr”

“Dylech chi fedru mynd atyn nhw a byddan nhw'n eich helpu chi. Ddylech chi ddim cael eich anfon i
fiwrdd i ddarganfod yr holl wasanaethau gwahanol eich hun”

“Sicrhau bod pobl fel athrawon, gweithwyr cymdeithasol ac arbenigwyr iechyd yn
cydweithio’n well”

Sut byddech chi’'n disgrifio’r prosiect mewn ychydig eiriau?
“Ddylai pobl ifanc ddim gorfod rhedeg milltir i gael help”

“Dadgymbhlethu pethau”
“Sefyll gyda’n gilydd dros blant a phobl ifanc”

“Gwella bywydau i blant a phobl ifanc”
“Problemau cenedlaethol, atebion lleol”

N/



“Cael hyd i'r gwasanaethau sy’n cydweddu a chi”

Beth ddylai'r BPRhau ei wneud i wasanaethu plant a phobl ifanc yn well?
) “Mae angen i'r tim llesiant emosiynol a CAMHS roi’r gorau i daflu pobl allan
Uno er mwyn oherwydd bod ganddyn nhw broblemau neu anghenion eraill”

dadgymhlethu

“Cynnwys pobl ifanc yn eich cyfarfodydd gan ein bod ni am gynnig ein syniadau
neu ein cefnogaeth”

Aelod GRhIC

“Mae angen iddyn nhw gael gwared o'r agwedd bod pobl yn ‘rhy ddrwg’ / ‘rhy gymhleth” neu ‘ddim yn
ddigon drwg’ “

“Mae angen iddyn nhw ystyried plant sydd ag anghenion iechyd meddwl! ac anghenion eraill fel
awtistiaeth ac anableddau dysgu”

“Sicrhau bod gwasanaethau’n ymwneud ag ataliaeth — ymyrryd cyn iddi fynd yn argyfwng ar y plentyn”
“Dechrau helpu plant cyn i'r sefyllfa fynd yn rhy gymhleth a difrifol”
“Help a gwybodaeth i deuluoedd plant”
“Mwy o ddarpariaeth ar gyfer plant sydd angen mynd i'r ysbyty oherwydd materion iechyd meddwl”

“Lleoedd eraill i blant sydd angen mynd i'r ysbyty, oherwydd bod y sefyllfa nawr yn frawychus iawn, neu
maen nhw’'n methu cael yr help sydd ei angen arnyn nhw oherwydd eu bod nhw ddim yn ddigon hen”

“Cydnabod hawliau plant a phobl ifanc o0 dan CCUHP”

“Dylai pobl ifanc fod yn ganolog i'r holl wasanaethau cefnogi ac ni ddylai fod rhwystrau fydd yn atal pobl
ifanc rhag derbyn y gefnogaeth sydd ei hangen arnyn nhw ac maen nhw’n ei haeddu”

“Gwrando ar bobl ifanc yw'r peth pwysicaf i'w gofio”
“Sicrhau bod person ifanc yn cynrychioli'r rhanbarthau a'r byrddau iechyd, yn ogystal @ phobl ‘ffansi

“Peidiwch ag osgoi’r pwnc. Siaradwch am beth sy'n digwydd ym meddyliau arddegwyr sy'n dioddef o
broblemau iechyd meddwl”

“Siaradwch am astudiaethau achos, nid ystadegau”

“Mae angen i wasanaethau gyfathrebu &'i gilydd - dylai fod yn orfodol”

\/



“Pwysig bod yn glir, yn dryloyw ac yn syml”

“Mae plant yn dioddef ac mae’n RHAID i bob unigolyn gael mynediad at gefnogaeth, beth bynnag yw eu

hamgylchiadau (anableddau, teuluoedd sydd ddim yn gefnogol)”

Hawliau Dynol Plant o dan Gonfensiwn y Cenhedloedd Unedig ar

Hawliau’r Plentyn (CCUHP)

Gofynnon ni i'r bobl ifanc pa Hawliau Dynol sydd gan Blant o
dan Gonfensiwn y Cenhedloedd Unedig oedd yn fwyaf
perthnasol i'r prosiect hwn, ac fe ddwedson nhw:

1

= =4 =4 =4

Erthyglau 1 a 2: mae gan bob plentyn yr un hawliau, a

dylai pob plentyn fwynhau pob hawl drwy’r amser pwy

bynnag ydyn nhw a ble bynnag maen nhw

Erthygl 3: rhaid i oedolion weithredu er lles pennaf plant

Erthygl 4: dylai’r llywodraeth helpu plant oherwydd bod

rhaid iddyn nhw, nid dim ond oherwydd eu bod nhw

eisiau gwneud hynny; ac oherwydd eu bod nhw eisiau

gwneud hynny, nid dim ond oherwydd bod rhaid iddyn

nhw /

Erthygl 9: dylai hawliau dynol plentyn gael eu parchu Vapio gwaith y Byrddau P arrneriagfh _

pan gaiff plentyn ei wahanu oddi wrth un rhiant neu'’r Rhaanrrhol gyda'r GrAp Rhanddeiliaid

ddau er mwyn cynnal perthynas bersonol a chyswillt Ieuenchd Ceqedlaerhol- 7 Mawrih 2020
(Gyda diolch i T4CYP)

uniongyrchol @’r ddau riant yn rheolaidd, oni bai bod

hynny’n groes i les pennafy plentyn

Erthygl 12: mae gan blentyn sy'n gallu ffurfio’i f/barn ei hun hawl i fynegi’r farn honno’n rhydd ar

bob mater sy'n effeithio arno/arni, a bod pwysau priodol yn cael ei roi ar farn y plentyn yn 6l oed

ac aeddfedrwydd y plentyn

Erthygl 13: mae gan blant hawl i gyrchu a rhannu gwybodaeth

Erthygl 16: yr hawl i breifatrwydd

Erthygl 19: amddiffyniad rhag cael eu hanafu, eu trin yn wael neu eu hesgeuluso

Erthygl 20: rhaid i blentyn a amddifadir o amgylchedd ei d/theulu dros dro neu’n barhaol, neu na

ellir caniatau iddo/iddi aros yn yr amgylchedd hwnnw er ei (l)les pennaf, fod & hawl i dderbyn

amddiffyniad a chymorth arbennig gan y Wladwriaeth

Erthygl 23: mae gan blentyn hawl i ofal a chefnogaeth arbennig os oes ganddo/ganddi anabledd

neu broblem iechyd meddwil

Erthygl 24: mae gan blentyn hawl i'r lefel orau bosibl o ofal iechyd a chyfleusterau ar gyfer trin

salwch

Erthygl 25: mae gan blentyn hawl i adolygiadau gofal rheolaidd os yw'r plentyn wedi‘i leoli mewn

cyfleuster at ddibenion gofal, amddiffyniad neu driniaeth

N/



1 Erthygl 27: mae gan blentyn hawl i safon ddigonol o fyw ar gyfer datblygiad corfforol, meddyliol,
ysbrydol, moesol a chymdeithasol

1 Erthygl 37: mae gan blentyn hawl i beidio a chael ei amddifadu o ryddid yn anghyfreithlon neu ar
hap, ac os caiff plentyn ei amddifadu o’i ryddid yn gyfreithlon, dylid ei drin yn ddyngarol, gan barchu
ei urddas

1 Erthygl 39: mae gan blentyn hawl i adferiad corfforol a seicolegol ac ailintegreiddio cymdeithasol
os yw esgeuluso, ecsbloetio, camdriniaeth, triniaeth neu gosb anynnol neu israddiol wedi effeithio
arno/arni

1 Erthygl 42: rhaid i'r llywodraeth hysbysu plant am eu hawliau

Ymwelon ni @ GrAp Rhanddeiliaid leuenctid Cenedlaethol eto ym Mis Mawrth 2020, cyn cyhoeddi ein
hadroddiad, i esbonio ein canfyddiadau iddyn nhw, ac i roi'r cyfle iddyn nhw i ddylanwadu ar yr adroddiad
yn bellach. Roedd eu cyfraniad yn y sesiwn honno hefyd o gymorth mawr, a’u neges allweddol oedd bod
angen i FPRhau wrando ar blant a phobl ifanc a’v cynnwys yn weithredol os ydynt i weithio dros blant a
phobl ifanc.

Dyletswydd i roi sylw dyledus i CCUHP
Gwaetha'r modd, rydyn ni'n gwybod am achosion lle nad yw'r hawliau dynol uchod wedi cael eu profi
gan blant a phobl ifanc oherwydd nad yw gwasanaethau’n ddigon cydlynus i'w cynnal.

Gan fod BPRhau yn benodol gyfrifol am y cynlluniau sy’n rhoi’r ymateb i'r Asesiad o Anghenion o
Boblogaeth ar waith, sef un o ofynion Adran 14 o’r Ddeddf (paragraff 16 o ganllawiau statudol Rhan 9),
BPRhau a’r aelodau sy’n asiantaethau ohonynt sy’n ymarfer swyddogaethau’r Ddeddf. Daethon nii'r
casgliad felly bod rhaid i FPRhau roi sylw dyledus i CCUHP (o dan ddyletswydd adran 164 i gydweithio a
darparu gwybodaeth wrth ymarfer swyddogaethau gwasanaethau cymdeithasol).

Rydyn ni'n falch o weld bod Llywodraeth Cymru yn cydnabod y ddyletswydd hon yn eu canllawiau
statudol Rhan 9 a ddiwygiwyd yn ddiweddar, a rydyn ni'n disgwyl i bob BPRh archwilio sut gallan nhw
ymateb yn weithredol i'T ddyletswydd hon trwy eu cyfrifoldeb i blant ag anghenion cymhleth.

o/



Beth yw'r Drws Cywir?



Y Cyd-destun Polisi
Byrddau Partneriaeth Rhanbarthol

Daeth Byrddau Partneriaeth Rhanbarthol i fodolaeth trwy Ddeddf Gwasanaethau Cymdeithasol a Llesiant
(Cymru) 2014", o dan drefniadau partneriaeth Rhan 9 o’r Ddeddf honno. Dechreuson nhw ar eu gwaith yn
2016.

Mae saith BPRh yng Nghymru.

Tra bod pob BPRh yn rhannu 6l troed y Bwrdd lechyd lleol, mae amrywiaeth ymhlith y BPRhau o ran nifer
yr awdurdodau lleol, a'r partneriaethau strategol eraill (fel Byrddau Gwasanaethau Cyhoeddus) sy'n cael
eu cynnwys o fewn eu ffiniau.

Mae cyfansoddiad cyfredol cyrff partneriaeth o dan bob BPRh fel a ganlyn:

1 Bwrdd Partneriaeth Rhanbarthol Gwent — Bwrdd lechyd Prifysgol Aneurin Bevan a Chyngor Sir
Mynwy, Cyngor Dinas Casnewydd, Cyngor Bwrdeistref Sirol Caerffili, Cyngor Bwrdeistref Sirol
Torfaen a Chyngor Bwrdeistref Sirol Blaenau Gwent.

1 Bwrdd Partneriaeth Rhanbarthol Gogledd Cymru — Bwrdd lechyd Prifysgol Betsi Cadwaladr a
Chyngor Sir y Fflint, Cyngor Bwrdeistref Sirol Wrecsam, Cyngor Sir Mén, Cyngor Sir Gwynedd, Cyngor
Sir Dinbych a Chyngor Bwrdeistref Sirol Conwy.

1 Bwrdd Partneriaeth Rhanbarthol Caerdydd a’r Fro — Bwrdd lechyd Prifysgol Caerdydd a'r Fro a
Chyngor Dinas a Sir Caerdydd a Chyngor Bro Morgannwg.

1 Bwrdd Partneriaeth Rhanbarthol Gorllewin Morgannwg — Bwrdd lechyd Prifysgol Bae Abertawe a
Chyngor Dinas a Sir Abertawe a Chyngor Bwrdeistref Sirol Castell-nedd Port Talbot.

1 Bwrdd Partneriaeth Rhanbarthol Cwm Taf — Bwrdd lechyd Prifysgol Cwm Taf a Chyngor Bwrdeistref
Sirol Rhondda Cynon Taf, Cyngor Bwrdeistref Sirol Merthyr Tydfil a Chyngor Bwrdeistref Sirol Pen-y-
bont ar Ogwr.

1 Bwrdd Partneriaeth Rhanbarthol Gorllewin Cymru — Bwrdd lechyd Prifysgol Hywel Dda a Chyngor
Sir Penfro, Cyngor Sir Caerfyrddin a Chyngor Sir Ceredigion.

1 Bwrdd Partneriaeth Rhanbarthol Powys — Bwrdd Addysgu lechyd Powys a Chyngor Sir Powys.

Mae’'n bwysig nodi yma nad yw BPRh Cwm Taf Morgannwg, sy'n cynnwys ardaloedd awdurdod lleol
Merthyr Tydfil, Rhondda Cynon Taf a Phen-y-bont, wedi bodoli ond ers mis Ebrill 2019. Cyn hynny, roedd
Pen-y-bont yn dod o dan ranbarth blaenorol Bae'r Gorllewin, sef Gorllewin Morgannwg bellach.

" Cynulliad Cenedlaethol Cymru (2014} Deddf Gwasanaethau Cymdeithasol a Llesiant (Cymru) 2014. Ar gael yn:
http://www.legislation.gov.uk/cy/anaw/2014/4/contents

Beth mae Byrddau Partneriaeth Rhanbarthol yn ei wneud?

Y diben mae Llywodraeth Cymru yn ei ddatgan wrth ofyn bod awdurdodau lleol a byrddau iechyd yn
sefydlu Byrddau Partneriaeth Rhanbarthol yw:

rheoli a datblygu gwasanaethau i sicrhau cynllunio strategol a gweithio mewn partneriaeth rhwng
awdurdodau lleol a byrddau iechyd lleol, a sicrhau bod gwasanaethau, gofal a chefnogaeth
effeithiol yn eu lle er mwyn diwallu anghenion y boblogaeth dan sylw yn y ffordd orau. ™

Mae gofyn bod Byrddau Partneriaeth Rhanbarthol yn blaenoriaethu integreiddio gwasanaethau mewn
perthynas a'r canlynol:

Pobl hi n sydd ag anghenion cymhleth a chyflyrau hirdymor, gan gynnwys dementia
Pobl ag anableddau dysgu

Plant ag anghenion cymhleth

Gofalwyr, gan gynnwys gofalwyr ifanc

Gwasanaethau Integredig Cymorth i Deuluoedd

=A =4 =4 4 =

Mewn perthynas yn benodol @ phlant ag anghenion cymhleth mae’r canllawiau statudol Rhan 9 (a
ddiwygiwyd yn ddiweddar)® yn nodi y dylai fod ffocws ar wasanaethau ataliol ar gyfer plant a theuluoedd,
a hefyd ar wasanaethau gofal a chymorth ar gyfer y plant a’r bobl ifanc sydd angen hynny. Yn gyntaf,
integreiddio gwasanaethau, gofal a chymorth er mwyn creu cyfleoedd ar gyfer atalioeth ac ymyrraeth
gynnar, gan gynnwys hybu iechyd emosiynol a llesiant da. Y nod yw darparu cymorth i deuluoedd er mwyn
atal y plentyn rhag gorfod derbyn gofal, neu fynd i gystodaeth. Yn ail, dylai fod dull integredig o ddarparu
gwasanaethau ar gyfer plant ag anghenion cymhleth sydd eu hangen, gan gynnwys trefniadau pontio o
wasanaethau plant i rai oedolion.

Mae pwysigrwydd rél BPRhau i ddyfodol gwasanaethau iechyd a gofal cymdeithasol wedi cael ei
gydnabod gan gynllun 10 mlynedd Llywodraeth Cymru ar gyfer gwasanaethau cymdeithasol a iechyd:
Cymru lachach™. Yn y cynllun hwnnw, mae Llywodraeth Cymru wedi nodi ei bod yn dymuno cyflawni
‘iechyd a gofal cymdeithasol lleol di-fwich’ erbyn 2028:

Bydd Byrddau Partneriaeth Rhanbarthol, sy'n dod ag awdurdodau lleol, byrddau iechyd a
darparwyr trydydd sector ynghyd, yn llenwi rél drosolwg a chydlynu gadarn. Bydd gwaith
rhanbarthol mewn parineriaeth yn ganolog i sut byddwn ni'n datblygu modelau gwerth uchel o

12 Llywodraeth Cymru (2015) Deddf Gwasanaethau Cymdeithasol a Llesiant (Cymru) 2014 Rhan 9 Canllawiau Statudol (Trefniadau
Partneriaeth). Ar gael yn: https://llyw.cymru/sites/default/files/publications/2020-02/rhan-9-canllawiau-statudol-trefniadau-
partneriaeth.pdf

¥ | lywodraeth Cymru (2015) Deddf Gwasanaethau Cymdeithasol a Llesiant (Cymru) 2014 Rhan 9 Canllawiau Statudol (Trefniadau
Partneriaeth). Ar gael yn: https://llyw.cymru/sites/default/files/publications/2020-02/rhan-9-canllawiau-statudol-trefniadau-
partneriaeth.pdf

" Llywodraeth Cymru (2018) Cymru lachach: Ein Cynllun ar gyfer lechyd a Gofal Cymdeithasol. Ar gael yn:
https://llyw.cymru/cymru-iachach-cynllun-hirdymor-ar-gyfer-iechyd-gofal-

cymdeithasol? ga=2.135771121.1594850195.1582547077-1816203892.1574936687

https://llyw.cymru/cymru-iachach-cynllun-hirdymor-ar-gyfer-iechyd-gofal-cymdeithasol?_ga=2.135771121.1594850195.1582547077-1816203892.1574936687

iechyd a gofal cymdeithasol integredig, a gaiff eu hyrwyddo i'w mabwysiadu’n ehangach ledled
Cymru.

Mae pwysigrwydd Partneriaethau Rhanbarthol i blant a phobl ifanc ag anghenion cymhleth hefyd wedi
cael ei gydnabod gan y rhaglen wella sydd newydd ei diweddaru ar gyfer iechyd meddwl plant a phobl
ifanc, Rhaglen Law yn Liaw at Blant a Phobl Ifanc (2), sydd wedi neilltuo un o' thri llif gwaith ar gyfer gweithio
gyda BPRhau er mwyn mabwysiadu ‘fframwaith cymorth cynnar a chefnogaeth well™.

Cylllid sydd ar gael i FPRhau

Dwy o'r fiynonellau cyllid mwyaf sydd wedi bod ar gael i FPRhau er mwyn datblygu dyheadau Cymru
lachach Liywodraeth Cymru yw'r Gronfa Trawsffurfio a’r Gronfa Gofal Integredig (ICF).

